
Fyrirtækjatíðindi 2021 er yfirlit yfir nýleg tíðindi og lagabreytingar á 
sviði fyrirtækjalögfræði sem kunna að nýtast fyrirtækjum á næstu misserum. 

Í yfirlitinu er meðal annars fjallað um væntanlegar jákvæðar breytingar á 
skattalögum, yfirtökutilboð sem gerð voru á árinu 2020 og sérstök yfirtökufélög (SPAC), 

sem hafa verið að ryðja sér til rúms víða erlendis, auk þess sem fjallað er um 
sektarheimildir Persónuverndar, varnir gegn peningaþvætti o.fl.

Við hjá BBA // Fjeldco vonumst til að Fyrirtækjatíðindi 2021 
komi að gagni í starfsemi og rekstri fyrirtækja.



Víðtæ
kar sektarheim

Nýjar og víðtækar sektarheimildir Persónuverndar 
Nýju persónuverndarlögin og GDPR (General data protection regulation) tóku gildi um 
mitt sumar 2018. Bæði í ljósi orðsporsáhættu og nýrra og víðtækra sektarheimilda 
persónuverndaryfirvalda, er rétt að huga í auknum mæli að reglufylgni á þessu sviði.  
Á sama tíma er nauðsynlegt að meta hvað teljist vera raunhæf persónuvernd út frá 
ýmsum rekstrar- og áhættuþáttum.

Starfsemi í samræmi við persónuverndarlög
Mörg fyrirtæki gerðu sérstaka úttekt á persónuverndarmálum og breyttu fyrri fram- 
kvæmd í því skyni að laga starfsemi sína að nýjum kröfum og skyldum. Reynslan 
sýnir að sum fyrirtæki luku að mestu við innleiðingu á slíkum þáttum um það leyti 
sem nýju lögin tóku gildi, en í mörgum tilvikum hefur dregist að ná nauðsynlegri 
reglufylgni og eiga mörg fyrirtæki enn nokkuð í land í því sambandi.

Sérstakir áhættuþættir
Brot á persónuverndarlögum geta átt  
sér stað með ýmsum hætti. Þrátt fyrir  
vítt svið, eru helstu áhættuþættir eftir- 
farandi, sem ættu að vera settir í forgang  
í ljósi nauðsynlegrar áhættustýringar í 
rekstri fyrirtækis:

Þar sem um mikið magn persónu- 
upplýsinga er að ræða, hvort sem  
það tengist starfsmönnum eða við- 
skiptavinum.

Öll vinnsla á viðkvæmum persónu- 
upplýsingum, t.d. upplýsingar um  
stéttarfélagsaðild, heilsufarsupp- 
lýsingar (m.a. veikindadagar), sem  
og stafræn lífkenni (t.d. augn- og  
andlitsskannar).  

Miðlun persónuupplýsinga til landa 
utan EES.

Dæmi um  
afleiðingar brota
GDPR og nýjum persónuverndarlögum 
er ætlað að tryggja persónuvernd í heimi 
þar sem vinnsla persónuupplýsinga hefur 
stóraukist undanfarin ár í ljósi hraðra 
tæknibreytinga og margbreytilegrar notk- 
unar og viðskipta með persónuupplýs-
ingar. 

Helsta tækið í höndum persónuverndar- 
yfirvalda í þessu skyni eru víðtækar sekt- 
arheimildir, þar sem sektir geta numið 
frá 100 þús. kr. til 2,4 milljarða kr., eða

ef um er að ræða fyrirtæki, allt að 4% 
af árlegri heildarveltu fyrirtækisins á  
heimsvísu á næstliðnu fjárhagsári.
Ýmis mál um ákvörðun sekta má finna  
í nýlegri evrópskri framkvæmd og sem  
dæmi má nefna:

Danmörk
Húsgagnakeðja sektuð um EUR 200.850  
fyrir að vista persónuupplýsingar um  
viðskiptavini sína lengur en þörf krafði
og einnig fyrir að hafa ekki ferla og verk- 
lagsreglur til staðar um eyðingu persónu- 
upplýsinga. 

Holland
Tryggingafélag sektað um EUR 900.000  
fyrir að hafa vanrækt að hafa marglaga  
aðgangsstýringu að vefsíðu með persónu- 
upplýsingum.

Frakkland
Orkufyrirtæki sektað um EUR 500.000 
fyrir símamarkaðssetningu, sem fól í  
sér upphringingar og vinnslu persónu- 
upplýsinga um væntanlega viðskiptavini 
án heimildar.

Fyrstu málin, þar sem Persónuvernd 
á Íslandi hefur beitt sektarheimildum, 
benda til þess að Persónuvernd muni 
beita sektarvaldi sínu með svipuðum 
hætti og persónuverndaryfirvöld í öðrum 
ríkjum EES. Þess vegna er brýnt að fyrir- 
tæki fylgi persónuverndarlögum og dragi 
úr áhættu á þessu sviði eins og unnt er.

Almennt er ábyrgð aðila óskipt ef um 
samstarf er að ræða við yfirtöku. Er það 
í samræmi við meginreglu kröfuréttar 
þegar samnings- eða lagaskylda hvílir 
samtímis á fleiri en einum aðila, án þess  
að tilgreint sé í viðkomandi samningi eða 
lögum hvort sú ábyrgð sé skipt eða óskipt.  

Ef brotið er gegn framangreindum reglum  
getur Fjármálaeftirlit Seðlabanka Íslands 
(„FME“) beitt tilteknum viðurlögum, t.d. 
brottfalli atkvæðisréttar og skyldu til að 
selja niður fyrir 30% yfirtökumörk, sem  
og stjórnvaldssektum. Brot á reglunum 
geta einnig varðað fjársektum eða fang- 
elsi allt að tveimur árum.

FME getur veitt undanþágu frá tilboðs- 
skyldu ef sérstakar ástæður mæla með 
því. Jafnframt getur FME sett skilyrði
fyrir slíkri undanþágu, t.d. varðandi frest  
sem viðkomandi hefur til að selja hluti 
sem eru umfram leyfileg mörk og með- 
ferð atkvæðisréttar á því tímabili. 

Við mat á „sérstökum ástæðum“ hefur 
FME að mestu horft til framkvæmdar í 
Evrópurétti á þessu sviði. Í þeim tilvikum 
þar sem undanþáguskilyrði hafa verið
sérstaklega lögfest af aðildarríkjum, 

Um yfirtökutilboð og yfirtökuskyldu
Það vakti athygli að á nýliðnu ári 2020, áttu sér stað þrjú yfirtökutilboð á aðalmarkaði 
NASDAQ OMX á Íslandi. BBA //Fjeldco veitti yfirtökuaðilum lögfræðilega ráðgjöf í 
tveimur þeirra. Um ræðir:  

Yfirtökutilboð Samherja Holding ehf. á hlutum í Eimskipafélagi Íslands hf. 

Yfirtökutilboð Fredensborg ICE ehf. á hlutum í Heimavöllum hf. 

Yfirtökutilboð Strengs hf. á hlutum í Skeljungi hf.

Í þessu ljósi er áhugavert að fara stuttlega yfir nokkrar reglur er lúta að yfirtöku- 
skyldu samkvæmt lögum um verðbréfaviðskipti. Yfirtökuskylda myndast ef aðili hefur  
beint eða óbeint, einn eða í samstarfi við aðra, rétt til að ráða yfir a.m.k. 30% atkvæða  
eða rétt til að tilnefna eða setja af meirihluta stjórnar í félagi, sem hefur skráð hluti  
sína á skipulegum verðbréfamarkaði. Eigi síðar en 4 vikum eftir að niðurstaða um 
tilboðsskyldu liggur fyrir, skal tilboðsskyldur aðili gera öðrum hluthöfum félagsins  
yfirtökutilboð. Bjóða skal öllum hluthöfum sömu skilmála og með yfirtökutilboði skal 
fylgja tilboðsyfirlit í samræmi við gildandi reglur.

hafa þau einkum útfært undanþágu- 
heimildina þannig að undanþága komi 
einungis til greina:

Ef yfirtökuskyldur aðili hefur ekki  
beitt atkvæðisrétti sínum eftir að yfir- 
tökumörkum var náð.

Ef ekki hefur verið farið meira en 3% 
umfram yfirtökumörk.

Ef selt er innan tilgreindra tímamarka. 

Til frekari skýringar hérlendis má vísa 
til nýlegrar ákvörðunar FME þann 31.  
mars 2020, sem varðaði tilboðsskyldu  
Samherja Holding ehf. í Eimskipafélagi  
Íslands hf., en þar var einnig horft sér- 
staklega til minnihlutaverndar.

Með vaxandi virkni og áhuga á hlutabréfa- 
markaðinum verður fróðlegt að fylgjast  
með framvindu mála á aðalmarkaði Nas- 
daq OMX á Íslandi og þeim álitaefnum, 
sem kunna að koma upp í tengslum við 
yfirtökutilboð, hvort sem varðar sjálfa 
yfirtökuna eða mögulegar undanþágur 
í því sambandi.   

Yfirtökutilboð 
og yfirtökuskylda



Veðréttindi 
við fjárm

ögnun



Mikilvægi veðréttinda við fjármögnun
Þar sem núgildandi löggjöf um stofnun veðréttinda tekur ekki mið af þeim breyting- 
um sem átt hafa sér stað í nýsköpun og tækniframþróun, er mikilvægt að fyrirtæki 
í atvinnurekstri geri sér grein fyrir því hvaða verðmæti þau hafa að bjóða fjármögn- 
unaraðilum til tryggingar skuldbindingum sínum. Eins að fjármögnunaraðilar átti sig 
á þeim verðmætum sem boðin eru til tryggingar.  

Erfitt getur verið fyrir fyrirtæki að sækja fjármagn þar sem lánveitendur telja hags- 
muni sína ekki nægjanlega tryggða vegna þess að gildandi réttarreglur virðast í 
sumum tilvikum ekki gera ráð fyrir veðsetningu tiltekinna verðmæta, eða fyrirmæli 
laga eru óskýr.

Hvaða verðmæti verða sett að veði?
Í lögum er fjallað með almennum hætti um samningsveð í lausafé, bæði sem handveð  
og sjálfsvörsluveð. Að meginstefnu verður ekki stofnað til veðréttinda yfir heildarsafni  
muna, nema að því marki sem slíkt er heimilt samkvæmt ákvæðum laga. Veðsali getur  
því ekki stofnað, í einu lagi, til veðréttinda yfir öllum eignum sínum. Þó er ekki svo  
að skilja að ekki sé unnt að setja eignir að veði, en núgildandi löggjöf gerir m.a. ráð  
fyrir rekstrarveði, veði yfir vörubirgðum og veðsetningu almennra fjárkrafna. 

Vel mætti auka sveigjanleika og taka mið af þeim breytingum sem orðið hafa á atvinnu- 
þáttum, t.a.m. á sviði nýsköpunar og þróunar hugverkaréttinda, til að takmarka óvissu 
um réttarvernd eða gildi veðréttar.

Takmarkanir gildandi  
löggjafar
Algengt er að bankar og aðrir fjármögn- 
unaraðilar kjósi helst að fá veð í fasteign.  
Leigi rekstraraðili fasteign, líkt og verður  
sífellt algengara í framkvæmd, er hvorki  
í boði að afhenda fasteignaveð né svo- 
kallað rekstrarveð. Skiptir þá engu þótt
fasteign hafi verið varanlega útbúin með  
rekstur rekstraraðila í huga. 

Veðsetning hugverkaréttinda er annað 
dæmi sem háð er miklum takmörkun- 
um miðað við núgildandi löggjöf. 

Skorður eru reistar við því að setja 
að veði með einu veðskjali öll skráð og 
óskráð hugverkaréttindi veðsala. 

Þá eru fyrirmæli gildandi laga um 
hvernig veðsetningu slíkra réttinda skuli 

tryggð réttarvernd ekki nægilega skýr. 
Erfiðleikum getur verið bundið að setja 
bankareikninga og innistæður að hand- 
veði, sér í lagi ef lánveitandi er ekki við- 
skiptabanki, eða hinn veðsetti banka- 
reikningur er í öðrum viðskiptabanka. 

Hverju mætti helst breyta?
Afnám meginreglunnar um sérgreiningu  
hins veðsetta, rýmkun á heimildum til að  
setja að veði heildarsafn muna, skýrari 
fyrirmæli um það hvernig veðsetningu 
hugverkaréttinda skuli tryggð réttarvernd  
og útfærslur á veðsetningu fjármuna ætti 
að leiða af sér aukin tækifæri og mögu- 
leika m.a. fyrir fyrirtæki á sviði tækni og 
nýsköpunar, til að sækja fjármagn. 

Meginstef samvinnuverkefna er að 
opinberir aðilar feli einkaaðilum tiltekið 
verk sem að öllu jöfnu væri á hendi hins 
opinbera. Iðulega er um að ræða verk- 
efni sem krefst umtalsverðrar fjárfesting- 
ar og er samningstíminn almennt langur.  

Í samningi aðila skal koma fram hvernig  
áhættunni er skipt af viðkomandi verkefni 
og getur aðkoma einkaaðila verið mis- 
mikil. Hún getur falið í sér allt frá því að 
einkaaðilinn sjái um fjármögnun, hönnun, 
byggingu, rekstur og viðhald viðkomandi 
framkvæmdar yfir í einstaka og afmark- 
aða þætti. Aðkoma einkaaðilans getur því 
verið sniðin að þörfum hvers verkefnis  
eða hvað telst ákjósanlegt hverju sinni. 

Einkaaðilar taka þátt á þeim grund- 
velli að þeir fái greitt fyrir sitt framlag 
og hvernig þeim greiðslum er háttað 
getur verið mismunandi hverju sinni, 
t.d. í formi notendatekna eða breytilegs  
gjalds sem er háð skilgreindri þjónustu.  
Hins vegar má benda á kosti þess að 
leggja áherslu á að stærstur hluti tekn- 
anna sé fenginn með notendatekjum 
sem aftur eru háðar frammistöðu þess
sem veitir þjónustuna með tilliti til gæða 
og verðs. 

Líkt og áður segir er áðurnefnd laga- 
setning fagnaðarefni. Hins vegar er fullt  
tilefni til að ráðast í samvinnuverkefni  
á öðrum sviðum en samgöngumálum,  
þó ekki sé verið að fullyrða að samvinnu- 
verkefni eigi heima á öllum sviðum hins  
opinbera. Kostir samvinnuverkefna eru  
nefnilega augljósir. 

Aukið samstarf milli hins opinbera og einkaaðila
Sumarið 2020 tóku í gildi lög um samvinnuverkefni í samgönguframkvæmdum 
sem verður að teljast fagnaðarefni enda hefur verkefnum sem þessum ekki verið 
markaður beinn lagarammi áður hér á landi.

Hvað er samvinnuverkefni?  
Stutta svarið er samstarf milli hins opinbera og einkaaðila um ákveðin verkefni.  
Sem dæmi um vel heppnað samvinnuverkefni eru Hvalfjarðargöng. Á ensku hefur  
samstarfið verið kallað Public/Private Partnership en á íslensku hefur „einkaframkvæmd“  
verið notað. Hins vegar má segja að „samvinnuverkefni“ sé meira lýsandi enda um 
samvinnu hins opinbera og einkaaðila að ræða. Það skal áréttað að ekki er um einka- 
væðingu að ræða enda mun hið opinbera áfram hafa afskipti af viðkomandi verkefni 
þegar um samvinnuverkefni er að ræða.

Í fyrsta lagi má nefna að til staðar eru verk- 
efni, þar sem þekking og reynsla einka- 
aðila geta nýst betur en hjá hinu opinbera  
og skapar að auki hvata til nýsköpunar. 

Í öðru lagi eru allar líkur á að það muni  
skila sér í auknu fjárhagslegu hagræði  
fyrir hið opinbera sem er gríðarlega mikil- 
vægt. Á sama tíma er tiltekin áhætta,  
ýmist af fjármögnun, framkvæmdum og 
/eða rekstri, færð frá hinu opinbera og  
losnar það þ.a.l. undan lántökum og þar  
með mögulegum áhrifum á afkomu og  

efnahag ríkisins. 

Dæmi um önnur  
samvinnuverkefni 
Þar mætti nefna uppbyggingu á ferða- 
mannastöðum, t.a.m. vegna bílastæða,  
göngustíga o.fl. þar sem einkaaðili hefði 
heimild til gjaldtöku vegna nýtingar á 
þeirri aðstöðu, og/eða nyti góðs af afleidd- 
um tekjum til dæmis vegna veitingasölu. 
Þá má skoða möguleikann á að nýta sam- 
vinnuverkefni við uppbyggingu á dvalar- 
heimilum aldraðra í auknum mæli þar  
sem uppbygging, viðhald og jafnvel rekst- 
ur væri á höndum einkaaðila. 

Dæmi um vel heppnað verkefni á því  
sviði er bygging og rekstur hjúkrunar- 
heimilisins Sóltúns. Hvað fleiri og áhuga- 
verð verkefni varðar má nefna flugstöðvar,  
skrifstofubyggingar, skóla, fangelsi o.fl.

Sam
vinnuverkefni hins 

opinbera og einkaaðila



Sérstök yfirtökufélög 
(SPAC)



Vinsældir sérstakra 
yfirtökufélaga
Félög sem þessi eru einna þekktust í  
Bandaríkjunum, þar sem vinsældir þeirra  
hafa aukist til muna og hafa þau safnað 
miklum fjármunum í almennum útboð- 
um í Bandaríkjunum á undanförnum  
misserum. Þannig var árið 2020 metár  
í þessu sambandi þar sem um 80 mill-
jarðar bandaríkjadala söfnuðust í 237 
útboðum, sem var um fjórföldun frá  
árinu 2019, bæði hvað varðar fjölda og  
virði útboða.

Hlutafjáruppbyggingin
Sérstakt yfirtökufélag er jafnan byggt  
þannig upp að það hefur tvo hlutaflokka,  
annars vegar almennan flokk, sem er 
boðinn út í útboðinu og hins vegar „stofn- 
endaflokk“. Stofnendaflokknum er ætlað 
að tryggja stjórnunarleg yfirráð þeirra, 
sem settu félagið á stofn sem og aukinn 
fjárhagslegan ávinning ef ferlið gengur 
vel, sem í raun verður árangurstengd 
þóknun til stofnendanna. 

Ferlið
Ferlið hefst á almennu útboði á hlutafé  
í almennum hlutaflokki og alla jafnan  
fylgja einnig áskriftarréttindi að frekari  
hlutum. Eftir að almenna útboðinu lýkur
hefst félagið handa við að finna hentugt 
fjárfestingatækifæri, annað hvort með  
kaupum á óskráðu félagi eða eignum 
þess eða með samruna við það. Eftir að 
samið hefur verið um yfirtökuna, tilkynnt 
um hana og viðskiptunum lokið, hefst 
„afvinda“ (e. de-SPAC) ferlisins. 

Hvað er sérstakt yfirtökufélag?
Sérstakt yfirtökufélag (e. special purpose acquisition company eða SPAC) er félag sem  
sett er á laggirnar og fer í almennt útboð nýs hlutafjár samhliða skráningu á skipu- 
legan verðbréfamarkað (markaðstorg með fjármálagerninga) með það að markmiði 
að afla fjár til kaupa á einu eða fleirum óskráðum félögum.  

Slíkt félag er einnig kallað „óútfylltur tékki“ (e. blank cheque company), þar sem við 
almennt útboð hefur yfirtökufélagið enn ekki tekið ákvörðun um hvaða félag eða 
félög verða keypt. Hins vegar er algengt að slík yfirtökufélög hafi ákveðið tiltekinn 
geira sem fjárfest verður í, t.d. í líftæknigeiranum eða í fjárfestingum sem stuðla að 
aukinni náttúruvernd.

Afvindan felur í sér að félagið býður 
hluthöfum sínum að kaupa eigin bréf 
gegn hlutfallslegri greiðslu á þeim hluta 
áskriftarfjárins, sem ekki var notaður við 
yfirtökuna. Þegar yfirtökuviðskiptunum 
og afvindunni er lokið, stendur eftir hefð- 
bundið skráð félag.

Sérstök yfirtökufélög  
á Íslandi?
Ýmis álitaefni koma til skoðunar varðandi 
sérstök yfirtökufélög á Íslandi. Einna helst  
þyrfti að kanna hvort að slík félög myndu  
teljast vera „sérhæfður sjóður“ í skilningi  
laga nr. 45/2020 um rekstraraðila sér- 
hæfðra sjóða, enda falla sérstök yfirtöku- 
félög nokkuð vel að skilgreiningu laganna.  
Þetta þyrfti þó að verða skýrt með nánari  
hætti. Þá eru nokkrar félagaréttarlegar  
hindranir hugsanlegar, s.s. takmarkanir 
á heimildum til að kaupa eigin bréf, sem 
eru þó ekki óyfirstíganlegar. 

Nasdaq hefur nýlega uppfært reglur  
og sett inn ákvæði sem gera ráð fyrir  
sérstökum yfirtökufélögum og skráningu  
þeirra á aðalmarkaðinn og er því ljóst 
að kauphöllin tekur vel í að sérstök yfir- 
tökufélög verði skráð á markað á Íslandi 
að vissum skilyrðum uppfylltum.  

Það er vert að skoða hvort einhver út- 
færsla á sérstökum yfirtökufélögum sé 
möguleg á Íslandi, enda myndi slíkt auka 
fjölbreytni og fjölgun félaga á íslenska 
hlutabréfamarkaðinum. 

05



06



Jákvæ
ð  

skattaleg áhersla

Áhersla á nýsköpunar- 
fyrirtæki
Jákvætt er að skattalagabreytingar með 
áherslu á stuðning við nýsköpun og ný- 
sköpunarfyrirtæki hafa verið nokkuð 
áberandi. Á það reyndar við óháð kosn- 
ingavetri. Fyrir Alþingi liggur nú laga- 
frumvarp sem felur í sér breytingu sem 
leiðir til þess að ívilnandi reglur um frest- 
un skattlagningar kauprétta nái einnig  
til stjórnarmanna nýsköpunarfyrirtækja,  
sem falla undir lög um stuðning við ný- 
sköpunarfyrirtæki. 

Auk þess hefur frumvarpið að geyma  
jákvæða tillögu um frestun söluhagn- 
aðar einstaklinga sem myndast þegar 
hlutabréfum er skipt fyrir hlutabréf.  
Í frumvarpinu kemur fram að breytingar- 
tillagan teljist mikilvæg í því tilviki m.a. 
þegar nýsköpunarfyrirtæki þarf að endur-
skipuleggja eignarhald sitt vegna aðkomu 
fjárfesta. Um er að ræða jákvæða og  
skynsamlega tillögu og að baki henni eru 
sömu grunnrökin og að fresta skattlagn- 
ingu tekna sem myndast við innlausn 
kauprétta, þ.e.a.s. að skattlagning komi  
til þegar skattgreiðendur hafa raunveru- 
lega innleyst hagnað en ekki fyrr. 

Almenn jákvæð áhersla
Þá jákvæðu áherslu sem áþreifan- 
lega má finna í garð nýsköpunarfyrir- 
tækja mætti mögulega nýta almennt 
gagnvart atvinnulífinu. Ýmis dæmi eru 
um það í löggjöfinni og skattframkvæmd 
að gildrur eru nánast lagðar fyrir fyrir- 
tæki og eigendur þess.  
 
 
 

Tíðar breytingar 
Árlegar breytingar á skattalögum eru ekki ný tíðindi og þetta árið hafa þær aðallega  
verið litaðar af efnahagsástandi vegna heimsfaraldursins sem og komandi kosn- 
ingum. Hefur þetta tvennt leitt af sér tillögur um léttari byrði fyrir skattgreiðendur. 

Bráðabirgðaákvæði um léttari skattbyrði vegna eftirgjafar á skuldum hafa verið lög- 
fest og eiga þau ákvæði sér fyrirmynd í sams konar ákvæðum frá eftirhrunsárunum.  
Þá hefur skattstofn til fjármagnstekjuskatts verið lækkaður með hækkun frítekju- 
marks en í upphafi kjörtímabils núverandi ríkisstjórnar var skattþrep fjármagnstekju- 
skatts hækkað úr 20% í 22%.

Sem dæmi þess mætti nefna umsóknar- 
frest um samsköttun sem af einhverjum  
ástæðum er með þeim hætti að töluverð- 
ar líkur eru á að fyrirtæki gleymi sér og 
þröng túlkun skattyfirvalda hefur leitt af 
sér gríðarlegt fjárhagslegt tjón án nokk- 
urra efnislegra raka. 

Annað dæmi er um útistandandi  
kröfur á hluthafa sem geta myndast af  
mörgum ástæðum. Þungbærar reglur  
og verulega ströng túlkun skattyfirvalda  
hefur leitt af sér gríðarlegan fjölda mála  
á hverju ári þar sem einstaklingar sem  
reka smærri fyrirtæki verða fyrir fjár- 
hagslegu tjóni án þess að ástæða þess 
sé augljós. 

Þá virðist mjög mikil áhersla lögð á það í  
skattkerfinu að skattleggja tekjur af hlut- 
areign starfsmanna, sem launatekjur. Er  
þannig komið í veg fyrir að starfsmenn  
geti notið þess skattalega að taka áhættu  
með fjárfestum. Þrátt fyrir það eru líklega  
flestir sammála um að allra hagur sé að  
skapa öflugan hvata í samfélaginu til  
hvers kyns atvinnustarfsemi. 

Fyrir liggur að ár hvert er lögð nokkur  
vinna í lagabreytingar á sviði skattamála.  
Ekki væri úr vegi að leggja í vinnu við að  
yfirfara skattaumhverfið í heild með því  
markmiði að laga órökréttar reglur sem  
hafa í för með sér óþarfa byrði fyrir við- 
skiptalífið.

 



Ný tæ
kifæ

ri í 
Bretlandi eftir Brexit



Hver eru áhrifin fyrir Ísland?
Bretland er helsta viðskiptaland Íslands   
á eftir Bandaríkjunum. Því er nauðsyn-
legt að skoða hvaða reglur gilda í kjölfar 
Brexit. Sem dæmi má nefna: 

Tollakjör í vöruviðskiptum haldast 
óbreytt samkvæmt bráðabirgðafrí- 
verslunarsamningi, sem kemur þó 
ekki í stað EES en er ætlað að brúa 
bilið þangað til samið hefur verið um 
nýjan fríverslunarsamning.

Íslendingar sem hyggjast sækja 
vinnu í Bretlandi þurfa nú vegabréfs- 
áritun og verða að uppfylla ákveðin 
skilyrði til að fá atvinnuleyfi, t.a.m. 
gilda reglur um gagnkvæma viður- 
kenningu á faglegri menntun og hæfi 
ekki lengur. Áfram verður þó hægt  
að fara í viðskiptaferðir til Bretlands  
og sem ferðamaður án vegabréfs-
áritunar.

Skoða þarf samningsákvæði um 
lögsögu úrlausnar ágreiningsmála. 
Val um lögsögu skv. tilskipununum 
Rome I og Rome II, sem fjalla um laga-
skil innan og utan samninga, hefur 
verið innleitt í bresk lög og mun því 
gilda áfram. Meiri óvissa ríkir um 
fullnustu dóma þar sem Bretland er 
ekki lengur aðili að Lúganó samning-
num um dómsvald og um fullnustu 
dóma í einkamálum. 

Enn er ósamið um framtíðarskipan 
fjármálaþjónustu. Þó er ljóst að fjár- 

London áfram miðstöð viðskipta
Um áramótin lauk aðlögunartíma eftir að Bretland gekk formlega úr Evrópu- 
sambandinu. Frá 1. janúar 2021 gilda ekki lengur evrópskar reglur um frjálsa vöru- 
flutninga, fólksflutninga, þjónustustarfsemi og fjármagnsflutninga milli Bretlands 
og ESB – og þar með ekki heldur EES eða Íslands. Þrátt fyrir útgöngu Breta úr ESB 
er búist við því að London verði áfram miðstöð alþjóðlegra viðskipta og fjárfestinga. 

Eftir margvíslega byrjunarörðugleika, einkum í tengslum við inn- og útflutning, er  
á þessari stundu erfitt að meta hver raunveruleg áhrif Brexit verða til lengri tíma. 
Svo stórum breytingum fylgja þó óneitanlega mikil tækifæri í tengslum við viðskipti  
beggja vegna Ermarsundsins. Stjórnvöld í Bretlandi hafa til að mynda tilkynnt að 
aukin áhersla verði lögð á nýsköpun og tengingar við fleiri markaði en bara megin- 
land Evrópu og er búist við því að á næstunni verði kynntir enn frekari hvatar fyrir 
aðila til að fjárfesta og setja upp starfsemi í Bretlandi.

málafyrirtæki geta ekki lengur sjálf- 
krafa fengið leyfi til stofnunar útibúa 
eða veitingu þjónustu yfir landamæri  
á grundvelli tilkynningar (passporting). 
Sumar reglur munu gilda áfram,  
svo sem um fjárfestingastarfsemi á 
grundvelli MiFID 2 og um fjárfestinga- 
sjóði (AIFMD), en aðrar ekki, eins og 
um greiðsluþjónustu (PSD2) og um 
rafeyri (EMD2). 

GDPR hefur verið innleitt í bresk  
lög og óbreyttar reglur um flutning 
persónuupplýsinga milli EES ríkja 
og Bretlands gilda til 30. júní 2021. 
Fyrir þann tíma er búist við að ESB 
viðurkenni Bretland sem öruggt 
þriðja land í þessu sambandi, þannig 
að fyrirsjáanlegt er að flutningur 
persónuupplýsinga á milli Íslands 
og Bretlands verði heimilaður eftir 
sem áður.

Tilskipun um netviðskipti (ecom-
merce) er ekki lengur í gildi í Bretlandi. 
Því þurfa íslenskir aðilar sem veita 
slíka þjónustu í Bretlandi að ganga 
úr skugga um að starfsemin sam- 
ræmist breskum lögum.

London áfram miðstöð  
viðskiptalífsins í Evrópu
London hefur um aldir verið miðstöð 
viðskipta og er á eftir New York stærsta 
miðstöð fjármála- og viðskiptalífs í heim- 
inum og tengir saman markaði í Asíu,  

 
Evrópu og Ameríku. Helstu banka- 
stofnanir, tryggingafélög og alþjóðlegir 
fjárfestingasjóðir hafa starfsemi í Lond- 
on, sem og alþjóðlegar lögmannsstofur 
og endurskoðunarfyrirtæki.  

Alþjóðlegir viðskiptasamningar eru  
gjarnan gerðir samkvæmt enskum lög- 
um og dómstólum. Að auki er þar mikil 
gróska í frumkvöðlastarfsemi, svo sem 
í tækni og listum og er hvergi að finna  
fleiri „start-up“ fyrirtæki í fjártækni (fintech), 
kvikmyndaiðnaði og tölvuleikjageiranum.

Augljóst er að miklar breytingar eru að 
verða á viðskiptum gagnvart Bretlandi. 
En breytingum fylgja jafnan ný tækifæri. 
Aldalöng saga samskipta og viðskipta 
Íslendinga og Breta og sérstaða þjóð- 
anna innan Evrópu vekur vonir um að  
þau kaflaskil sem mörkuð voru með út- 
göngu Breta úr ESB geti eflt viðskipti og 
samskipti þjóðanna enn frekar. 

07



08



Upphaf samstarfs
Fram til síðustu áramóta þurftu sam-
starfsaðilar að afla formlegrar undan- 
þágu frá Samkeppniseftirlitinu áður en 
stofnað var til samstarfs. Í kjölfar nýlegra 
breytinga á samkeppnislögum er það 
samstarfsaðilanna sjálfra að meta hvort 
skilyrðin séu uppfyllt. 

Meginmarkmiðið með undantekning- 
unni er að heimila samstarf, sem skapar 
hagkvæmnisábata sem vegur þyngra 
en samkeppnishamlandi áhrif samstarfs- 
ins. Því er gerð krafa um að samstarfið 
leiði til aukinnar hlutlægrar efnahags- 
legrar hagnýtingar – rekstrarlegrar eða 
þjóðhagslegrar – neytendum til hagsbóta.  
Hugtakið „neytandi“ er hér túlkað með 
víðtækum hætti og undir það falla m.a. 
heild- og smásalar.  Þá þarf að vera tryggt  
að samkeppnishömlur, sem af samstarf- 
inu leiða, séu nauðsynlegar til þess að 
hagræðingin náist fram.

Samkvæmt nýlegum leiðbeiningum  
Samkeppniseftirlitsins hafa fyrri undan- 
þáguheimildir takmarkað fordæmisgildi,  
en í því samhengi má benda á að matið  
skal taka mið af aðstæðum á hverjum  
tíma á þeim markaði eða mörkuðum,  
sem samstarfið varðar. 

Breytt aðkoma Samkeppniseftirlitsins 
eykur ábyrgð keppinauta
Almennt er keppinautum, sem og fyrirtækjum sem starfa á mismunandi sölustigum,
óheimilt að eiga í samkeppnishamlandi samráði. Samkeppnislöggjöfin inniheldur  
þó mikilvæga undantekningarreglu, sem lýtur að hagnýtu samstarfi fyrirtækja, þ.e.  
samstarfi sem að: 

Stuðlar að bættri framleiðslu eða dreifingu á vöru eða þjónustu eða eflir tækni- 
legar og efnahagslegar framfarir.

Veitir neytendum sanngjarna hlutdeild í ávinningi sem af því hlýst.

Leggur ekki höft á hlutaðeigandi fyrirtæki sem óþörf eru til að settum markmiðum  
verði náð. 

Veitir fyrirtækjunum ekki færi á að koma í veg fyrir samkeppni að því er varðar 
verulegan hluta framleiðsluvaranna eða þjónustunnar, sem um ræðir.

Símat
Strangar kröfur eru gerðar til þess að  
samstarfsaðilar geti sýnt fram á að skil- 
yrðin séu uppfyllt á öllu samstarfstíma- 
bilinu og er þannig í raun um „símat“ að  
ræða. Fyrirtækin þurfa á hverjum tíma  
að geta gert grein fyrir: 

Eðli hagræðingarinnar.

Tengslum hennar við samstarfið.

Hversu mikil hún er. 

Hvenær og hvernig henni verður 
eða var náð. 

Því þurfa samstarfsaðilar að skjalfesta  
að sjálfsmat hafi sannanlega farið fram 
og að sannfærandi röksemdir og gögn 
sýni að skilyrðin séu uppfyllt á hverjum 
tíma. Þessu fylgir mikil ábyrgð og rangt 
mat getur leitt til sekta og refsiábyrgðar.

Álit Samkeppniseftirlitsins?
Samkeppniseftirlitinu er nú óheimilt  
að gefa bindandi álit um hvort fyrirhug- 
að samstarf uppfylli ofangreind skilyrði. 
Í beiðni um leiðbeinandi álit felst áhætta, 
þar sem slíkar leiðbeiningar koma ekki 
í veg fyrir fordæmingu Samkeppniseftir- 
litsins síðar meir. Skynsamlegra getur 
því verið að framkvæma matið innahúss 
eða leita aðstoðar frá utanaðkomandi 
ráðgjöfum.

Hagnýtt sam
starf 

keppinauta



Skattfrádráttur  
nýsköpunarfyrirtæ

kja



Aðgerðir í þágu nýsköpunar
Á árinu 2020 kynnti ríkisstjórnin öflugar aðgerðir í þágu nýsköpunar til að styðja við 
nýskapandi lausnir. Meðal aðgerðanna var rýmkun heimildar til skattfrádráttar vegna  
kostnaðar sem fellur til í rannsóknar- eða þróunarverkefnum þar sem hlutfall endur- 
greiðslu var hækkað og heildarþak á greiðslur til einstakra aðila sömuleiðis. 

Frádrátturinn getur haft mikil áhrif á rekstur fyrirtækja og er því mikilvægt að  
fyrirtæki kanni hvort þau vinni að verkefnum sem uppfylla skilyrði frádráttar. Skatt- 
frádráttur kemur til lækkunar á álögðum tekjuskatti, en sé tekjuskattur lægri en  
frádrátturinn eða ef lögaðila er ekki ákvarðaður tekjuskattur vegna skattalegs taps 
er frádrátturinn greiddur út. 

Skilyrði endurgreiðslu
Öll fyrirtæki sem eru eigendur rannsóknar- eða þróunarverkefna geta sótt um stað- 
festingu Rannís, en staðfestingin er nauðsynlegur undanfari endurgreiðsluúrræðisins. 
Rannsóknar- og þróunarverkefni eru verkefni þar sem aflað er nýrrar þekkingar eða  
færni sem er til framdráttar fyrir fyrirtæki í tengslum við þróun nýrrar eða betri vöru, 
þjónustu eða framleiðsluaðferðar. 

Skilyrði fyrir staðfestingu  
Rannís eru:

Að hugmynd að virðisaukandi vöru /
þjónustu og viðskiptaáætlun sé vel 
skilgreind.

Að sýnt sé fram á með gögnum að 
varið verði a.m.k. 1 milljón króna til 
rannsókna og þróunar á 12 mánaða  
tímabili.

Að starfsmenn hafi þjálfun, menntun 
eða reynslu á því sviði sem hugmynd 
að virðisaukandi vöru eða þjónustu 
byggist á. 

Rannís annast yfirferð umsókna, en 
frestur til umsókna vegna nýrra verkefna  
er til 1. október ár hvert. Ef um er að ræða 
verkefni sem nær yfir lengri tíma en eitt 
ár skal síðan sækja um framhald fyrir 
1. apríl næsta ár á eftir. Hljóti verkefni 
staðfestingu Rannís getur fyrirtæki nýtt 
sér frádráttinn. 

Hlutfall endurgreiðslu
Fyrirtæki eiga rétt á frádrætti frá álögð- 
um tekjuskatti árin 2021 og 2022, vegna  
rekstraráranna 2020 og 2021, sem nemur  
hlutfalli af útlögðum kostnaði vegna verk- 
efnisins, 35% í tilviki lítilla

og meðalstórra fyrirtækja en 25% í til- 
viki stórra fyrirtækja. 

Lítil og meðalstór fyrirtæki: 
fyrirtæki með færri en 251 starfsmenn  
og árlega veltu undir EUR 50 milljónum 
eða efnahagsreikning undir EUR 43 
milljónum.

Stór fyrirtæki:
fyrirtæki með starfsfólk og veltu /
efnahagsreikning yfir ofangreindum 
mörkum.

Kostnaðurinn þarf að teljast frádráttar-
bær rekstrarkostnaður skv. lögum um 
tekjuskatt. En sem dæmi um rekstrar-
kostnað er starfsmannakostnaður, kostn- 
aður við tæki og búnað sem notuð eru 
við rannsóknarverkefnið og kostnaður  
við rannsóknir. 

Kostnaði vegna hvers rannsóknar- og 
þróunarverkefnis skal haldið aðgreind- 
um frá öðrum útgjöldum fyrirtækisins. 
Sömuleiðis þarf kostnaðurinn að vera í 
beinum tengslum við verkefnið en kostn- 
aður sem ekki fellur til í atvinnurekstri 
tengdum rannsóknum og þróun skapar 
ekki frádráttarrétt hjá söluaðila. 

 

Á gjaldárunum 2021 og 2022, vegna
rekstraráranna 2020 og 2021, verður
hámark kostnaðar til útreiknings á frá- 
drætti kr. 1,1 milljarður. Þar af er heimilt  
að telja til þeirrar fjárhæðar allt að 200  
milljónir króna vegna aðkeyptrar rann- 
sóknar- og þróunarvinnu. 

Smáa letrið

Ef verkefni nýtur styrkja frá opinber- 
um aðilum getur það leitt til lækk- 
unar á skattfrádrætti. 

Ef um rannsóknarverkefni er að ræða 
þar sem niðurstöður verða birtar al- 
menningi og dreift ókeypis veitir það 
verkefninu aukið styrkhæfi. 

Ef verkefni er í eigu tveggja eða  
fleiri óskyldra aðila er skattfrádrætti 
skipt milli fyrirtækjanna og geta slík 
samstarfsverkefni notið aukins styrk- 
hæfis. 

Varnir gegn 
peningaþvæ

tti
Eru peningaþvættisvarnirnar í lagi?
Með nýjum lögum um aðgerðir gegn peningaþvætti og fjármögnun hryðjuverka hafa
verið gerðar verulega auknar kröfur til þeirra tilkynningarskyldu aðila sem falla undir  
lögin auk þess sem fleiri aðilar falla þar undir en áður. 

Jafnframt hafa einnig verið innleiddar auknar heimildir til þess að sekta þá aðila sem  
rækja ekki þær skyldur sem lögin kveða á um. Því er tilefni fyrir fyrirtæki og rekstrar- 
aðila til þess að ganga úr skugga um að peningaþvættisvarnir séu í lagi.

Hvað er mikilvægt að hafa í huga? 

Með nýju lögunum eru fleiri aðilar felldir undir gildissvið þeirra, m.a. umboðs- og  
dreifingaraðilar fjármálafyrirtækja, líftryggingarfélaga, greiðslustofnana og rafeyris-
fyrirtækja, endurskoðunarfyrirtæki, fasteignafélög, bifreiðarsalar og aðilar sem sinna 
bókhaldsþjónustu fyrir þriðja aðila. Auk þess falla undir lögin lögmannsstofur, leigu-
miðlarar, sem og listmunasalar og -miðlarar. Allir tilkynningaskyldir aðilar þurfa að 
gera ráðstafanir til þess að framfylgja lögunum, einkum að:

Framkvæma heildstætt áhættu- 
mat á rekstri og viðskiptum með því 
að bera kennsl á og meta áhættu á  
peningaþvætti og fjármögnun hryðju- 
verka.

Framkvæma áreiðanleikakannanir  
á viðskiptamönnum og áhættumat  
og viðhafa virkt eftirlit með viðskipta- 
mönnum.

Tilnefna ábyrgðarmann sem hefur 
samskipti við eftirlitsyfirvöld og yfir- 
umsjón með peningaþvættisvörnum.

Útbúa viðeigandi stefnur og verk- 
lagsreglur til að tryggja fullnægjandi  
peningaþvættisvarnir.

Skráning raunverulegra 
eigenda
Annar liður í eflingu peningaþvættisvarna 
eru ný lög um skráningu raunverulegra  
eigenda nr. 82/2019, sem skylda alla lög- 
aðila á Íslandi til að skrá þá aðila sem 
fara með raunveruleg yfirráð lögaðilans. 

Raunverulegir eigendur teljast alltaf þeir  
sem fara með beint eða óbeint eignar- 
hald eða atkvæðisrétt í lögaðila yfir 25%. 
Þá geta raunverulegir eigendur einnig 
talist þeir sem hafa raunveruleg yfirráð 
yfir lögaðila með einhverjum öðrum hætti,  
en slík afmörkun er matskennd og þarf 
að meta í hverju tilviki fyrir sig hver fer 
raunverulega með yfirráð.

Mikilvægt er að lögaðilar fylgist með  
öllum breytingum er verða á eignarhaldi  
eða raunverulegum yfirráðum og tilkynni  
slíkar breytingar innan tveggja vikna. Þá 
er mikilvægt að hafa í huga að ýmis atriði  
geta leitt til þess að um breytingu á raun- 
verulegum yfirráðum er að ræða. Þannig  
getur t.d. nýtt hluthafasamkomulag eða 
breyting á stjórn verið tilefni til að endur- 
meta raunveruleg yfirráð lögaðila. 

Lögaðilar eru ábyrgir fyrir því að skila 
inn réttum og fullnægjandi upplýsingum 
og hafa yfirvöld víðtækar viðurlagaheim- 
ildir til að bregðast við ef slík skil eru ófull- 
nægjandi.

